
Brwydro dros Dwristiaeth yng Nghymru
Nodiadau Athrawon a Chynlluniau Gwers ar gyfer Cyfnod Allweddol 2
Trosolwg o’r Adnodd

Dyluniwyd Gwyddoniaeth yn y Newyddion i fod yn ffynhonnell ddiddorol a chyfredol o wybodaeth ac adnoddau ar-lein i athrawon. Bydd yn helpu i gefnogi gofynion y Cwricwlwm Cenedlaethol ar gyfer cynnwys materion byd-eang a Chymreig cyfredol mewn modd hyblyg mewn gwersi daearyddiaeth yn ogystal â chynlluniau dysgu mwy ffurfiol, a/neu gellir ei ddefnyddio i ysgogi gwaith pellach o fewn cynlluniau gwaith. Mae geiriau allweddol wedi’u lliwddangos o fewn yr adnodd a bydd eu diffiniad yn ymddangos wrth rolio drostyn nhw. Bydd pob rhifyn yn cael ei archifo i ganiatáu i chi fynd at yr adnoddau a’u hailddefnyddio yn y dyfodol. Mae modd eu lawrlwytho’n llawn i alluogi i chi eu storio a’u defnyddio yn yr ystafell ddosbarth heb gysylltu â’r rhyngrwyd. Y thema ar gyfer y rhifyn hwn yw’r berthynas rhwng nodweddion corfforol a dynol.
Y Cwricwlwm Cenedlaethol a’r Fframwaith Sgiliau ar gyfer dysgwyr 3 i 19 oed yng Nghymru
Mae gweithgareddau’r cynlluniau gwersi’n nodi’r ystod a’r sgiliau perthnasol o’r Cwricwlwm Cenedlaethol.
Fframwaith Sgiliau ac Asesu ar gyfer Dysgu

Nod y cynlluniau dysgu hyn yw cefnogi’r gofynion i gael cwricwlwm sy’n canolbwyntio ar sgiliau. Lle bo hynny’n briodol yn y cynlluniau gwersi, nodir awgrymiadau o ran lle gellir defnyddio sgiliau meddwl, cyfathrebu, TGCh a rhifedd yng nghyd-destun daearyddiaeth.

Mae gwaith ymchwiliol yn addas iawn wrth asesu ar gyfer dysgu. Er enghraifft, ar ddechrau astudiaeth gall plant ganfod faint maen nhw wedi’i ddysgu’n barod, a beth maen nhw eisiau ei ganfod. Ar ddiwedd astudiaeth, gall plant asesu eu cyrhaeddiad eu hunain a’i nodi drwy ddefnyddio technegau syml fel tynnu lluniau o wynebau hapus neu oleuadau traffig ar eu gwaith. Mae holi cwestiynau drwy gydol y gweithgareddau yn annog plant i werthuso eu dealltwriaeth a gwella eu dysgu.

Bydd cyfleoedd i ddefnyddio strategaethau asesu ar gyfer dysgu yn cael eu nodi fel AagD.
Brwydro dros Dwristiaeth yng Nghymru
Gweithgaredd 1 – deall achos ac effaith twristiaeth
Gweithgaredd 2 – Llunio poster sy’n annog twristiaid i ymweld â Chymru
	Amcanion Sgiliau Allweddol
	Amcanion y Pwnc a Sgiliau
	Gweithgareddau ac Adnoddau


	Sgiliau Meddwl
Cynllun
Pennu meini prawf llwyddiant.
Canfod sgiliau sy’n bodoli eisoes a gwneud cysylltiadau rhyngddynt a gwybodaeth o ran eu cyd-destun.
Datblygu
Canfod cysylltiadau rhwng achos ac effaith; rhoi rhesymau dros resymeg a rhagfynegiadau.
Adlewyrchu
Disgrifio’r hyn a ddysgwyd / darganfuwyd.
Dechrau gwerthuso’r canlyniad a’i osod yn erbyn y meini prawf llwyddiant.
Cyfathrebu
Llefaredd
Cyfathrebu’n eglur ac yn hyderus mewn ffordd sy’n gweddu i’r pwnc, y gynulleidfa a’i bwrpas gan ddefnyddio ystod eang o eirfa sy’n cynnwys rhai geiriau allweddol o ran y pwnc.
Cyfathrebiadau Ehangach
Cynrychioli (ac ymateb i wybodaeth ar ffurfiau gwahanol yn defnyddio lluniau, sain a symbolau) diagramau a mapiau.

	Daearyddiaeth
Sgiliau
· Deall lleoedd: disgrifio achos a chanlyniadau sut y mae lleoedd ac amgylcheddau yn newid
· Ymchwilio: trefnu a dadansoddi tystiolaeth, datblygu syniadau er mwyn cael atebion a llunio casgliadau
· Cyfathrebu: Mynegi barn eu hunain a bod yn ymwybodol o safbwyntiau pobl eraill, cyfathrebu eu darganfyddiadau mewn amryw ffyrdd e.e. defnyddio diagramau
Ystod
· Byw yng Nghymru: gwneud ymchwil i un agwedd o ddaearyddiaeth Cymru gyfan
· Gofyn ac ateb cwestiynau
Geirfa Allweddol
Achos
Effaith
Twristiaeth
Cyflogaeth
Amgylchedd
Ar gyfartaledd

	Gweithgaredd 1 (Mae un daflen waith yn cyd-fynd â’r cynllun hwn)
Nod: Tynnu llun map ‘multi-flow’ er mwyn deall achos ac effaith twristiaeth. (Mae map ‘multi-flow’ yn dangos y berthynas rhwng achos ac effaith. Dengys y prif fater yn y bocs canolog. Ar yr ochr chwith, mae’r achosion ac mae’r effeithiau ar y dde. Does dim rhai iddyn nhw fod yn cyd-weddu).
Gosod meini prawf llwyddiant: deall achos ac effaith twristiaeth yng Nghymru.
Gweithgaredd:
· Darllenwch yr erthygl sydd ar-lein ‘Brwydro dros Dwristiaeth yng Nghymru’ gan ystyried effaith twristiaeth.
· Defnyddia’r ddogfen adnoddau athrawon o’r enw  ‘Twf Twristiaeth’ er mwyn ystyried beth allai annog twristiaid i ymweld â Chymru (yr achosion) a pha effeithiau ddaw yn sgil hynny. Archwiliwch y syniadau ar y daflen ‘multi-flow’ a rhannu’r gosodiadau i ddau grŵp:

Pam fod twristiaid yn dod i Gymru?
Beth sy’n digwydd o ganlyniad i dwristiaid yn dod i Gymru?
· Anogwch y plant i ddod o hyd i’r effeithiau cadarnhaol a negyddol.

· Anogwch y plant i feddwl am syniadau eu hunain ynglŷn ag achos ac effaith twristiaeth ar eu hardal nhw o Gymru.
· Gosodwch y syniadau ar y map ‘multi-flow’ gan gymharu â thrafod syniadau yn y dosbarth a rhoi rhesymau dros y dewisiadau.
AagD:  Gall blant werthuso eu cyrhaeddiad o ran y meini prawf llwyddiant drwy siarad gyda’i gilydd a defnyddio iaith ‘meddwl’ e.e. cymharu, dewis, gwneud cysylltiadau, trefnu.
Adlewyrchu: Gyda phartner, rhaid i’r plant rannu tri o’r syniadau maen nhw wedi’u trafod am dwristiaeth ac yna egluro ynteu achos neu effaith twristiaeth yw eu syniadau.

	Sgiliau Meddwl
Cynllun

Rhaid adnabod sgiliau blaenorol a gwneud cysylltiadau gyda gwybodaeth a ran y cyd-destun.
Datblygu
Datblygu syniadau dychmygus a dechrau eu cyfuno gyda phosibiliadau a phethau amgen yn cynnwys syniadau rhai eraill.
Adlewyrchu
Darganfod beth weithiodd a’r hyn na weithiodd er mwyn awgrymu sut y gellir gwella’r broses/dull.
Cyfathrebiadau
Cynllunio, trefnu a chyflwyno syniadau a gwybodaeth. Gwella gwaith ysgrifenedig drwy ail-ddrafftio.
Dewis geiriau er mwyn creu effaith.
Dewis ffurf, dilyniant a gosodiad addas i’r gynulleidfa a’i bwrpas.  

Sillafu’r geiriau mwyaf cyffredin yn fanwl gywir yn defnyddio ystod eang o atalnodi a strwythur brawddegau er mwyn gwella’r ystyr.
TGCh
Creu a chyflwyno eu syniadau at bwrpas penodol drwy gyfuno gwahanol ffurfiau o wybodaeth yn cynnwys testun, lluniau, sain gyda rhyw synnwyr o gynulleidfa.

	Daearyddiaeth
Sgiliau
· Cyfathrebu darganfyddiadau mewn amryw ffyrdd
Ystod
· Byw yng Nghrymu: ymchwilio un agwedd o ddaearyddiaeth Cymru
· Gofyn ac ateb cwestiynau

	Gweithgaredd 2
Nod: Ysgrifennu poster neu hysbyseb yn cymell ac annog ymwelwyr o dramor i ddod i Gymru.
Gweithgaredd
· Darllenwch yr erthygl ar-lein, ‘Brwydro dros Dwristiaeth yng Nghymru’, ac archwilio’r rhesymau pam fod pobl yn ymweld â Chymru.
Cynlluniwch boster yn defnyddio: 
· Iaith gymhelliol a sloganau sy’n hawdd i’w darllen
· Pecyn graffeg sy’n cyfuno’r geiriau gyda ffont a lliw penodol sy’n gwneud i’r daflen edrych yn ddiddorol
· Lluniau perthnasol a ffeithiau deniadol am Gymru! 
(Ymestynnwch y syniad i greu hysbyseb, yn cynnwys sain).
Sgiliau Meddwl ac AagD: er mwyn ymestyn meddwl y plant a’u hunanwerthusiad, gallai rhai o’r cwestiynau allweddol drwy gydol y gweithgaredd fod fel a ganlyn:
Beth fyddai’n enghraifft dda o boster effeithiol?
Sut fyddech chi’n defnyddio iaith gymhelliol yn y poster?
Sut fyddech chi’n gwella strwythur y poster?
Petaech chi’n cael newid un peth am y poster, beth fyddai o?



